
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


বিজ্ঞাপন।




 লেখক বলিয়া জন সমাজে আত্ম পরিচয় দেওয়া আমার উদ্দেশ্য নহে, কেবল বন্ধুবর্গর অনুরোধ এড়াইতে না পারিয়া এরূপ দুঃসাহসিক কার্য্যে প্রবৃত্ত হইয়াছি; হরিদাসী কি রূপে আপন স্বতীত্ব-ধর্ম বার বার রক্ষা করিয়াছে তাহাই দেখাইবার নিমিত্ত তার জীবনের প্রকৃত ঘটনার দুই একটা বিষয় মাত্র অবলম্বন করিয়া এই ক্ষুদ্র পুস্তক লিখিত হইল। ইহা উপন্যাস আকারে লিখিত হইয়াছে, সুতরাং পাঠকগণ মনে করিবেন না যে ইহা সামান্য কল্পনা মাত্র। পূর্ব্বে আমি মনে করিয়াছিলাম যে ইহা জীবনচরিত রূপে বর্ণন করিয়া পাঠকগণের হস্তে অর্পন করিব; কিন্তু জীবন সত্বে, বিশেষত অল্প বয়স্কা বালিকার জীবন সংসার স্রোতে পড়িয়া কোথায় যাইয়া লীন হয়, তাহা না দেখিয়া জীবনর পারম্ভেই জীবনচরিত লেখা অসঙ্গত বিবেচনায় উপন্যাস আকারে লিখিত হইল; ইহাতে যে যে বিষয় বর্ণিত হইয়াছে তাহার অধিকাংশই আদালতের কাগজ পত্রে প্রকাশ আছে, পাঠকগণ একটু পরিশ্রম করিলেই জানিতে পারিবেন; তবে স্থান বিশেষে যে একটু রূপান্তর মাত্র দেখিতে পাইবেন তাহা কেবল সঙ্কোচমনা মানব হৃদয়ের ফল ভিন্ন আর কিছুই নহে।

 হরিদাসী সতীত্ব ধর্ম্ম রক্ষার নিমিত্ত আপন জীবন পর্য্যন্ত বিসর্জ্জন দিতে প্রস্তুত হইয়াছিল, এই দৃষ্টান্তে যদি একটা মাত্র স্ত্রীলোকেরও কিছু মাত্র জ্ঞান লাভ হয় তাহা হইলে আমার সমস্ত শ্রম ও ব্যয় সার্থক মনে করিব।

		 এই পাতা শেষ সম্পাদিত হয়েছে ০৬:০৬টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

